
əvvəli səh. 1-də
Sülh gündəliyi ilə bağlı Azər­

baycan tərəfindən sərgilənən 
aydın mövqeyə baxmayaraq, 
Ermənistan tərəfindən heç bir 
beynəlxalq hüquq normasına 
və məntiqə sığmayan, əsası ol­
mayan tələblərin irəli sürülmə­
si, Azərbaycanın daxili işlərinə 
müdaxilə cəhdlərinin qəbuledil­
məz olduğu bildirilib. Baş nazir 
Nikol Paşinyan tərəfindən rəs­
mi şəkildə Azərbaycanın əra­
zi bütövlüyü və suverenliyinin 
tanınması ilə bağlı bəyanatın 
verilməsinə baxmayaraq, əməl­
də Ermənistan tərəfindən atılan 
addımların birbaşa ərazi bütöv­
lüyümüzə və suverenliyimizə 
qarşı olduğu, ölkəmizin daxili 
işlərinə qarışmaq cəhdləri ilə 
müşayiət olunduğu diqqətə çat­
dırılıb. Bu xüsusda, atılan ad­
dımların normallaşma və sülh 
prosesini ləngitməyə, yeni böh­
ranlar və sülhə xidmət etməyən 
müzakirələr yaratmağa hesab­
landığı və bu baxımdan sülhə 
deyil, Ermənistanın təhlükəli 
məqsədləri və gündəliyinə xid­
mət etdiyi bildirilib.

Laçın yolu ilə bağlı vəziyyət­
dən bəhs edən nazir müavini, 
hər şeydən əvvəl, bu yolun da 
Azərbaycanın suveren əra­
zisinin tərkib hissəsi olduğu­
nu vurğulayıb və bu xüsusda, 
Azərbaycanın öz ərazisində, öz 
vətəndaşlarının istifadəsi üçün 

sərhəd-keçid məntəqəsi təsis 
etdiyini bildirib. Beynəlxalq Əda­
lət Məhkəməsinin son qərarında 
da bu hüququn təsbit olunduğu 
diqqətə çatdırılıb. Bunu həzm 
edə bilməyən Ermənistan tərə­
findən isə Azərbaycan sərhədçi­
sinə atəş açıldığı, dövlət bayra­
ğımıza qarşı təxribat törədildiyi, 
Laçın yolundan sui-istifadə hal­
larının davam etdirildiyi, Laçın 
yolundan istifadəyə məhdudiy­
yət törədən tərəfin Ermənistan 
olduğu nəzərə çatdırılıb. Bildi­
rilib ki, Azərbaycan tərəfindən 

tibbi məqsədlər ilə əlaqədar yol­
dan erməni sakinlərin istifadəsi 
üçün şərait yaradılıb, daha çox 
məhsulların tədarükü üçün isə 
onların cəmiyyətimizə reinteqra­
siyasına töhfə verə biləcək Ağ­
dam-Xankəndi yolundan istifadə 
təklif olunub.

Bütün bunların müqabilində 
Ermənistan bir tərəfdən yerli er­
məni əhalinin bu imkanlardan 
istifadəsinin qarşısını alır, digər 
tərəfdən isə “humanitar yardım” 
adı ilə nümayişkaranə şəkildə 
daxili işlərimizə müdaxilə edir, 

yaradılan şoularla beynəlxalq 
ictimaiyyəti yanlış yönləndirir. 
Ermənistan tərəfi, həqiqətən, 
Azərbaycanın ərazi bütövlüyünü 
dəstəkləyirsə, Ağdam-Xankəndi 
yolundan yüklərin daşınmasına 
etiraz etməməli və reinteqrasiya 
prosesinə maneçilik törətməmə­
lidir.

Bu xüsusda, beynəlxalq icti­
maiyyətin məsuliyyətinin vacib­
liyini qeyd edən nazir müavini 
Ermənistan tərəfinin manipul­
yasiyalarına aldanıb bəyanatlar 
verməzdən öncə, sözügedən 
bəyanatların nəyə xidmət edə­
cəyinin düşünülməli olduğunu, 
habelə suverenlik və ərazi bü­
tövlüyümüzə zidd addımlardan, 
o cümlədən yanlış terminologi­
yadan çəkinilməsinin vacibliyini 
vurğulayıb.

Brifinqdə sülh danışıqlarının 
təşkilində dəstək göstərən ölkə­
lərə təşəkkür ifadə olunub, ha­
belə beynəlxalq ictimaiyyət tərə­
findən Ermənistana konstruktiv 
dialoqa sadiqlik göstərilməsinin 
izah olunmasının əhəmiyyəti 
qeyd edilib, diplomatik korpus 
təmsilçilərinin sualları cavablan­
dırılıb.

Xalq yazıçısı Mövlud Süleymanlı 
“Şərəf ” ordeni ilə təltif olunub

Pre­­zi­­dent İl­­ham Əli­­yev iyu­­lun 27-də Möv­­lud Sü­­ley­­man oğ­­lu 
Ba­­la­­ki­­şi­­ye­­vin (Möv­­lud Sü­­ley­­man­­lı) “Şə­­rəf” or­­de­­ni ilə təl­­tif edil­
mə­­si haq­­qın­­da sə­­rən­­cam im­­za­­la­­yıb.

Bu il 80 yaşı tamam 
olan Xalq yazıçısı Möv­
lud Süleymanlı Azər­
baycan ədəbiyyatının 
inkişafında böyük xid­
mətlərinə görə təltif edi­
lib.

Nəsr əsərləri ilə müa­
sir Azərbaycan ədə­
biyyatında xüsusi yeri 
olan yazıçı geniş oxucu 
rəğbəti qazanan “Köç”, 
“Ceviz qurdu”, “Günah 

duası”, “Səs” və s. romanların, povest və hekayələrin müəllifidir. 
Ssenariləri əsasında “Bəyin оğurlаnmаsı” bədii, “Çətirimiz bulud­
lardır” bədii televiziya filmləri çəkilib.

Mövlud Süleymanlı 2003-cü ildə “Əməkdar incəsənət хаdimi”, 
2006-cı ildə “Xalq yazıcısı” fəxri adlarına layiq görülüb, 2018-ci 
ildə “Şöhrət” ordeni ilə təltif edilib.

Müharibə veteranlarının ödənişli 
təhsil haqqını dövlət ödəyəcək

2023/2024-cü təd­ris ilin­dən eti­ba­rən ali və or­ta ix­ti­sas təh
si­li müəs­si­sə­lə­rin­də ödə­niş­li əsas­lar­la təh­sil alan mü­ha­ri­bə 
ve­te­ran­la­rı­nın təh­sil haq­qı döv­lət büd­cə­si və­saiti he­sa­bı­na 
ödə­ni­lə­cək.

Prezident İlham Əliyev iyulun 27-də  sosial müdafiəyə xüsu­
si ehtiyacı olan bir sıra şəxslərin təhsil haqqının dövlət büdcə­
si vəsaiti hesabına ödənilməsi mexanizminin təkmilləşdirilməsi 
ilə bağlı sərəncam imzalayıb. Bu sərəncamla dövlət başçısının  
“Azərbaycan Respublikasının ərazi bütövlüyünün, müstəqilliyinin 
və Konstitusiya quruluşunun müdafiəsi ilə əlaqədar əlilliyi müəy­
yən edilmiş və Azərbaycan Respublikasının azadlığı, suverenliyi 
və ərazi bütövlüyü uğrunda həlak olan, hərbi əməliyyatla əlaqə­
dar itkin düşən və məhkəmə tərəfindən ölmüş elan edilən və­
təndaşların uşaqlarının təhsil xərclərinin ödənilməsi haqqında” 
2014-cü il 18 mart tarixli sərəncamında dəyişiklik edilib.

Sözügedən sərəncamda təhsil haqqından azadedilmə ilə bağ­
lı müvafiq hissəyə “Azərbaycan Respublikasının ərazi bütövlüyü 
uğrunda döyüş əməliyyatlarında iştirak etdiyinə görə “Müharibə 
veteranı” adı almış şəxslərin” sözləri əlavə edilib.

Həmçinin sərəncama aşağıdakı məzmunda hissə əlavə edilib:
“1-1. Azərbaycan Respublikasının ali təhsil müəssisələrində 

bakalavriat və magistratura (əsas (baza ali) tibb təhsili və rezi­
dentura) təhsil səviyyələrində və orta ixtisas təhsili müəssisələ­
rində ödənişli əsaslarla təhsil alan Azərbaycan Respublikasının 
ərazi bütövlüyü uğrunda döyüş əməliyyatlarında iştirak etdiyinə 
görə “Müharibə veteranı” adı almış şəxslərin təhsil müddəti ər­
zində təhsil haqqı 2023/2024-cü tədris ilindən etibarən Azərbay­
can Respublikası Nazirlər Kabinetinin təsdiq etdiyi təhsil xərcləri 
miqdarında dövlət büdcəsi vəsaiti hesabına ödənilsin.”.

Cəbrayıl şəhərinin 
Baş planı təsdiqlənib

Cəb­ra­yıl şə­hə­ri­nin 2040-cı 
ilə­dək in­ki­şa­fı­na dair Baş pla­nı 
təs­diq­lə­nib.

Baş nazir Əli Əsədov bununla 
bağlı müvafiq qərar imzalayıb. 

25 iyul 2023-cü il tarixli 238 
nömrəli qərar Azərbaycan Res­
publikası Dövlət Şəhərsal

   
 nıb.

ARKİ bir qrup kino xadimini mükafatlandırıb
Azər­bay­can Res­pub­li­ka­sı Ki­ne­ma­toq­raf­çı­lar İt­ti­fa­qı (AR­Kİ) 2 
av­qust – Azər­bay­can Ki­no­su Gü­nü mü­na­si­bə­ti­lə bir qrup ki­no 
xa­di­mi­ni mü­ka­fat­lan­dı­rıb.

ARKİ-nin təsis etdiyi “Milli Kino Mükafatı”na bu il Əməkdar incə­
sənət xadimi, kinoşünas Aydın Kazımzadə və Əməkdar incəsənət 
xadimi, kinoşünas, kinorejissor Ayaz Salayev layiq görülüblər. 

İttifaqdan bildirilib ki, hər iki laureat kinomuza verdikləri töhfələ­
rə görə, eyni zamanda Azərbaycan kinosunun yaranmasının 125 
illiyi və Cəfər Cabbarlı adına “Azərbaycanfilm” kinostudiyasının 
100 illiyi münasibətilə təltif olunub.

Bundan əlavə, Azərbaycan kinosunun 125 illiyi və “Azərbay­
canfilm”in 100 illiyi ilə əlamətdar olan cari ildə yubiley yaşları 
tamam olan Xalq artistləri Oqtay Mirqasımov (80), Vaqif Mus­
tafayev (70), Əməkdar incəsənət xadimi Cəmil Quliyev (60), 
Əməkdar mədəniyyət işçiləri Elçin Hami Axundov (75) və Sabir 
Vəliyev (85), təsvir rejissoru Rafiq Əliyev (70), Əməkdar artist 
Əliqulu Səmədov (70), aktyor Nadir Əzməmmədov (70), rəssam 
Elyaz Səfərov (60), prodüser Vladimir Dudniçenko (75), ssena­
rist Rəmziyyə Cilqamlı (70), eləcə də peşə bayramı münasibətilə 
ARKİ-nin 11 nəfər veteran üzvü mükafatlara layiq görülüb.

Cozep Borelin yanaşması təəssüf doğurur…
Azər­­bay­­can tə­­rə­­fi Av­­ro­­pa İt­­ti­­fa­­qı­­nın böl­­gə­­də sülh və sa­­bit­­li­­yin 
bər­­qə­­rar ol­­ma­­sı, Er­­mə­­nis­­tan­­la sülh pro­­se­­si üz­­rə da­­nı­­şıq­­la­
ra ver­­di­­yi dəs­­tə­­yi yük­­sək qiy­­mət­­lən­­di­­rir. Bu­­na bax­­ma­­ya­­raq, 
Av­­ro­­pa İt­­ti­­fa­­qı­­nın xa­­ri­­ci əla­­qə­­lər və təh­­lü­­kə­­siz­­lik si­­ya­­sə­­ti üz­­rə 
ali nü­­ma­­yən­­də­­si Co­­zep Bo­­re­­lin er­­mə­­ni tə­­rə­­fi­­nin yay­­dı­­ğı sax­
ta təb­­li­­ğat və si­­ya­­si ma­­ni­­pul­­ya­­si­­ya­­la­­ra əsas­­la­­na­­raq, 26 iyul 
ta­­rix­­li bə­­ya­­nat­­da böl­­gə­­də və­­ziy­­yə­­tə dair sər­­gi­­lə­­di­­yi ya­­naş­­ma 
təəs­­süf do­­ğu­­rur.

Azərbaycan Xarici İşlər Nazirliyinin mətbuat katibi Ayxan Ha­
cızadə bunu Cozep Borelin bölgədə vəziyyət barədə bəyanatını 
şərh edərkən deyib.

“Azərbaycan beynəlxalq öhdəliklərinə sadiq olmaqla yanaşı, 
öz ərazisində qeyri-qanuni fəaliyyətlərə legitimlik qazandırılma­
sı cəhdlərinin qarşısını qətiyyətlə alacaq”, – deyə XİN rəsmisi 
bildirib.

Ermənistan niyyətində səmimidirsə, 
Ağdam-Xankəndi yoluna niyə etiraz edir? 

Diplomatik korpus üçün bölgədəki vəziyyətlə bağlı brifinq keçirilib

Erməni tərəfi Laçın yolu məsələsi ilə spekulyasiya edir

Er­­mə­­nis­­tan tib­­bi təx­­li­­yə­­lər 
və tə­­da­­rü­­kün müm­­kün 
ol­­du­­ğu La­­çın yo­­lu mə­­sə­
lə­­si üz­­rə si­­ya­­si ma­­ni­­pul­

ya­­si­­ya və spe­­kul­­ya­­si­­ya ilə 
məş­­ğul­­dur.

Azərbaycan Prezidentinin 
köməkçisi – Prezident Ad­
ministrasiyası Xarici siyasət 
məsələləri şöbəsinin müdiri 
Hikmət Hacıyev bu fikri iyulun 
26-da Avropa İttifaqı ölkələri­
nin, həmçinin Türkiyə, ABŞ və 
İsveçrənin ölkəmizdəki səfirlə­
rinin iştirakı ilə keçirilən görüş­
dən sonra “Tvitter”də paylaşı­
mında bildirib.

Hikmət Hacıyev diqqətə çat­
dırıb ki, sonuncu Brüssel görü­
şündə (15 iyul – red.) Ağdam-
Xankəndi yolunun daha çox 
çatdırmalar üçün istifadə edil­

məsi ilə bağlı razılıq əldə edi­
lib. Prezidentin köməkçisi əla­
və edib ki, bu məsələ həmçinin 
Beynəlxalq Qırmızı Xaç Komi­
təsinin bəyanatında da vurğu­
lanıb.

Hikmət Hacıyev qeyd edib 
ki, Ermənistanın Ağdam yolun­
dan imtina edərək yalnız Laçın 
yolundan istifadədə israr etmə­
si və məsələni siyasiləşdirməsi 
qəbuledilməzdir.

***
Bu arada Qarabağın erməni 

əhalisinin Beynəlxalq Qırmızı 
Xaç Komitəsinin (BQXK) vasitə­
çiliyi ilə Həkəri çayının üzərində 
Azərbaycan-Ermənistan sərhə­
dində fəaliyyət göstərən “Laçın” 
dövlət sərhədi-buraxılış məntə­
qəsindən sərbəst keçidinə növ­
bəti dəfə şərait yaradılıb.

Xankəndidən Gorus istiqamə­
tində hərəkət edən 7 nəqliyyat 
vasitəsi və 34 şəxsin buraxılış 
məntəqəsində qaydalara uyğun 
olaraq yoxlanıldıqdan sonra Er­
mənistana keçidi təmin edilib.

Bu, bir daha onu göstərir ki, 
dövlət sərhədindən buraxılış 
məntəqəsində Azərbaycan tərə­
findən hər hansı maneə yoxdur. 
Ermənistanın sərhədlə bağlı bə­
yanat və əməlləri isə sırf təxribat 
xarakteri daşıyır.

Ermənistanın sərhəd-keçid məntəqəsinə avtokarvan göndərməsi 
Azərbaycanın suverenliyinə qəsddir

Azər­­bay­­can Res­­pub­­li­­ka­­sı­­nın öz sər­­həd­­lə­­ri­­nə nə­­za­­rət və Er­­mə­­nis­
ta­­nın təx­­ri­­bat­­la­­rı­­nın qar­­şı­­sı­­nı al­­maq məq­­sə­­di­­lə tə­­sis et­­di­­yi “La­­çın” 
sər­­həd-bu­­ra­­xı­­lış mən­­tə­­qə­­si­­nin möv­­cud­­lu­­ğu­­nu həzm edə bil­­mə­­yən 
Er­­mə­­nis­­tan tə­­rə­­fi­­nin öl­­kə­­miz ilə ra­­zı­­laş­­dır­­ma­­dan Azər­­bay­­ca­­nın su­
ve­­ren əra­­zi­­lə­­ri­­nə “hu­­ma­­ni­­tar yük” adı al­­tın­­da av­­to­­mo­­bil kon­­voy­­la­­rı­­nı 
gön­­dər­­mə­­si Azər­­bay­­ca­­nın əra­­zi bü­­töv­­lü­­yü və su­­ve­­ren­­li­­yi­­nə qəsd­
dir, “La­­çın” sər­­həd-ke­­çid mən­­tə­­qə­­si­­nə qar­­şı növ­­bə­­ti təx­­ri­­bat­­dır.

Bu fikirlər Azərbaycan Xari­
ci İşlər Nazirliyinin iyulun 27-də 
yaydığı bəyanatda yer alıb.

Bəyanatda deyilir: “Ermənis­
tan tərəfinin Moskvada, hazırkı 
vəziyyətlə bağlı ətraflı müzaki­
rələrin aparıldığı danışıqlardan 
dərhal sonra belə bir addım 
atması bu ölkənin prosesdə 

səmimi olmadığını, vəziyyəti 
gərginləşdirməklə beynəlxalq ic­
timaiyyəti çaşdırmaq niyyətində 
olduğunu göstərir.

15 iyun tarixində Laçında sər­
hədçilərimizin atəşə tutulması, 
qaçaqmalçılıq hallarına cəhd 
edilməsi daxil olmaqla, Ermə­
nistan tərəfinin sözügedən təxri­

batı bu ölkənin məkrli təcavüz­
kar siyasətdən əl çəkmədiyinin 
bariz nümunəsidir. Bu təxribat 
bir daha göstərir ki, Ermənista­
nın “bölgədə gərgin humanitar 
vəziyyət” iddiaları bu ölkənin 
manipulyasiyası və qeyri-qanu­
ni fəaliyyətləri davam etdirmək 
niyyətindən başqa bir şey deyil”.

Bəyanatda qeyd olunur ki, Azər­
baycan tərəfinin erməni sakinlərin 
ehtiyaclarının qarşılanması üçün 
Ağdam-Xankəndi yolundan və 
digər alternativ yollardan istifadə 
daxil olmaqla, bir sıra təkliflər irəli 
sürməsinə və bu təkliflərin Avropa 
İttifaqı, Beynəlxalq Qırmızı Xaç 

Komitəsi tərəfindən dəstəklənmə­
sinə baxmayaraq, erməni tərəfi­
nin bütün təkliflərə qarşı çıxması, 
alternativ yollara beton maneələr 
düzməklə əraziyə girişi blokla­
ması onların humanitar vəziyyət 
barədə iddialarının siyasi şantaj 
olduğunu göstərir. Bu addımlar 
humanitar fəaliyyəti siyasiləşdir­
məklə yanaşı, Azərbaycanın su­
verenliyi və ərazi bütövlüyünün 
tanınmasına dair bəyanatlarla 
ziddiyyət təşkil edir.

“Qeyd edilən təxribatda Avropa 
İttifaqının Ermənistandakı missi­
yasının və diplomatik korpusun da 
alət edilməsi, bunun əvvəlcədən 
planlaşdırılmış addım olduğunu 
nümayiş etdirib. Bu kimi təxribat­
lardan əl çəkməyi Ermənistan tə­
rəfindən bir daha tələb edirik”, – 
deyə Azərbaycan XİN bəyan edib. 

əvvəli səh. 1-də
Qeyd edilib ki, layihə proqram 

və janr baxımından zəngindir, 
konsertlər müxtəlif mövzulara 
həsr olunur. Buraya vokal, forte­
piano, kamera-instrumental mu­
siqisi, simfonik musiqi, eləcə də 
muğam axşamları aiddir. Layihə 
üzrə konsertlərdə Azərbaycanın 
bəstəkarlıq məktəbinin layiqli da­
vamçıları, hələ təhsilini davam et­
dirən və ya son illərin məzunları 
olan gənc bəstəkarlar da unudul­
mur. Onların kamera-vokal və or­
kestr əsərləri mütəmadi səslənir.

Sonra respublika və beynəl­
xalq müsabiqələr laureatı olan 

gənc və yeniyetmə ifaçıların 
konsert proqramı təqdim edilib. 
Konsert maraqla qarşılanıb. 

Prezident Administrasiyası 
Humanitar siyasət, diaspor, mul­
tikulturalizm və dini məsələlər 
şöbəsinin müdiri Fərəh Əliyeva, 
mədəniyyət nazirinin müavini 
Səadət Yusifova, festivalın qo­
naqları konsertin tamaşaçıları 
arasında olublar.

***
İyulun 27-də axsam festivalın 

rəsmi açılışı olub. Açılış konser­
tində Əməkdar artist Əyyub Qu­
liyevin dirijorluğu ilə Üzeyir Ha­
cıbəyli adına Azərbaycan Dövlət 

Simfonik Orkestri və solistlər 
– Xalq artistləri Dinarə Əliye­
va (soprano), Əvəz Abdullayev 
(bariton), Samir Cəfərov (tenor), 
Yusif Eyvazov (tenor), Əməkdar 
artist Səbinə Əsədova (mezzo-
soprano) çıxış ediblər.

Bir həftə davam edəcək festi­
valda Böyük Britaniya, Estoniya, 
Litva, Polşa, Rusiya və Türkiyə­
dən də musiqiçilərin çıxışları nə­
zərdə tutulub.

Görkəmli Azərbaycan bəstə­
karı Arif Məlikovun 90 illik yu­
bileyi, tanınmış pianoçu Bella 
Davidoviçin 95, dahi bəstəkarlar 
Sergey Raxmaninovun 150 və 

Yohannes Bramsın 190 illik yu­
bileyləri də festival çərçivəsin­
də xüsusi musiqi proqramları ilə 
qeyd ediləcək.

Festival günlərində Mixail 
Lidski (piano) və Henri-David 
Varemanın (violonçel) ustad 
dərsləri də olacaq.

Qeyd edək ki, Qəbələ Bey­
nəlxalq Musiqi Festivalı 2009-
2019-cu illərdə hər il – ümumilik­
də 11 dəfə təşkil edilib. 2020-ci 
ildə koronavirus pandemiyası 
səbəbi ilə festival keçirilməyib. 
XII Qəbələ Beynəlxalq Musiqi 
Festivalı 2021-ci ildə 31 iyul – 4 
avqust tarixlərində gerçəkləşib.

Qəbələdə növbəti musiqi bayramı başlanıb

